
ᒥᔅᑕ ᐅᖃᖅᑎ-ᒧᑦ, 
 
ᒪᓕᒃᖢᒍ ᐱᔭᕆᐊᖃᖅᑎᑦᑎᔪᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, ᖁᕕᐊᓱᒃᑐᖓ ᑐᓂᔪᖕᓇᕋᑉᑭᑦ 2022-2023 ᐊᕐᕌᒍᑕᒫᖅᓯᐅᑎ ᐅᓂᑉᑳᖓᓂᑦ 

ᐱᔾᔪᑎᖃᖅᑐᖅ 

ᐊᕐᕌᒍᑕᒫᖅᓯᐅᑎ ᐅᓂᑉᑳᖅ ᐱᔾᔪᑎᖃᖅᑐᖅ ᖃᓄᐃᓕᐅᕐᓂᕆᓚᐅᖅᑕᖏᓐᓂᒃ ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ..  

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑲᒪᔭᖃᓚᐅᖅᑐᑦ ᒪᕐᕉᖕᓂᒃ ᓄᓇᓕᖕᒥᑦ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓂᒃ ᒪᓕᒃᖢᒋᑦ ᐃᒥᐊᓗᐃᑦ ᒥᒃᓵᓄᑦ ᐱᖁᔭᖅ, 
ᐃᑲᔪᖅᖢᒋᑦ ᓄᓇᕗᒻᒥ ᓂᕈᐊᕐᕕᖕᓄᑦ ᑭᒡᓕᓕᐅᖅᑏᑦ ᐊᒻᒪᓗ ᐸᕐᓇᒃᐸᓪᓕᐊᑉᓗᒋᑦ ᓄᓇᕗᒻᒥᑦ 2023 ᓄᓇᓕᖕᓂᑦ ᑭᑐᑐᐃᓐᓇᓂᒃ ᑲᑎᒪᑎᑦᑎᓃᑦ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑲᒪᔭᖃᓚᐅᕐᒥᔪᑦ ᑲᓇᑕᒥᑦ ᓄᓇᖏᑦ ᐊᕕᒃᑐᖅᓯᒪᔪᓂᑦ, ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂᑦ, ᐊᒻᒪᓗ ᒐᕙᒪᑐᖃᒃᑯᓐᓂᑦ 
ᐱᓕᕆᔨᓂᒃ ᐃᖃᓗᖕᓄᑦ ᐊᕐᕌᒍᑕᒫᖅᓯᐅᑎ ᑲᑎᒪᓂᖏᓐᓂᑦ ᑲᓇᑕᒥᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᑦ. 

ᖃᓄᐃᓕᐅᕐᓂᐅᓚᐅᖅᑐᑦ 2022-2023 

ᓄᓇᕗᒻᒥ ᓂᕈᐊᕐᕕᖕᓄᑦ ᑭᒡᓕᓕᐅᖅᑏᑦ 
 

ᐃᓚᒋᔭᐅᔪᖅ 14 ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ ᐅᖃᖅᓯᒪᔪᖅ ᓂᕈᐊᕐᕕᖕᓄᑦ 
ᑭᒡᓕᓕᐅᖅᑏᑦ “ᑲᑎᒪᔨᖃᖅᑎᑦᑎᔭᕆᐊᖃᖅᑐᑦ ᓄᓇᕗᒻᒧᑦ ᖁᓕᑦ ᐅᑭᐅᑕᒫᒃᑯᑦ 
ᐱᒋᐊᕐᓗᓂ 2022-ᒥᑦ.”  ᐱᔭᒃᓴᐅᑎᒋᑎᑕᐅᔪᖅ ᓂᕈᐊᕐᕕᖕᓄᑦ ᑭᒡᓕᓕᐅᖅᑎᓄᑦ 
ᕿᒥᕐᕈᓂᐊᕐᓗᒋᑦ ᒫᓐᓇᐅᔪᖅ ᓂᕈᐊᖅᑎᓄᑦ ᑭᒡᓕᓕᐅᖅᓯᒪᔪᑦ ᐊᒻᒪᓗ ᒪᓕᒐᓕᐅᕐᕕᖕᒧᑦ 
ᐊᓯᐊᙳᖅᓯᖁᔨᓗᑎᒃ ᑭᒡᒐᖅᑐᖅᑕᐅᕝᕕᖕᓂᑦ ᐊᔾᔨᒌᖓᓂᖅᓴᐅᔪᒃᑯᑦ 
ᑭᒡᒐᖅᑐᖅᑕᐅᓂᖃᕐᓂᐊᕐᓗᑎᒃ ᒪᓕᒐᓕᐅᕐᕕᖕᒥᑦ.  

ᓄᓇᕗᒻᒥ ᓂᕈᐊᕐᕕᖕᓄᑦ ᑭᒡᓕᓕᐅᖅᑏᑦ ᓴᖅᕿᑕᐅᓚᐅᖅᑐᑦ ᓅᑦᑎᑉᓗᑎᒃ 
ᒪᓕᒐᓕᐅᕐᕕᖕᒥᑦ ᐅᑭᐅᓖᑦ 26, 2022-ᒥᑦ.  ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᐱᓕᕆᔨᖏᑦ ᐃᑲᔪᓚᐅᖅᑐᑦ ᑲᑎᒪᔨᓂᒃ ᐋᖅᕿᒃᓱᐃᑉᓗᑎᒃ ᐃᖏᕐᕋᔭᖕᓂᖏᓐᓄᑦ, 
ᑲᑎᒪᕝᕕᐅᓂᐊᖅᑐᓂᒃ, ᑐᓴᒐᒃᓴᓄᑦ ᐊᒻᒪᓗ ᐊᑐᖅᑕᐅᓂᐊᖅᑐᓂᒃ 
ᐋᖅᕿᒃᓯᖃᑦᑕᖅᖢᑎᒃ ᑭᑐᑐᐃᓐᓇᓂᒃ ᑲᑎᒪᑎᑦᑎᑎᓪᓗᒋᑦ, ᐊᒻᒪᓗ ᐱᓕᕆᖃᑎᒋᑉᓗᒋᑦ 
ᓄᓇᓕᖕᒥᑦ ᐱᓕᕆᔨᐅᔪᑦ.  ᑕᒪᓗᒃᑖᕐᓚᒃ ᑭᑐᑐᐃᓐᓇᓂᒃ ᑲᑎᒪᑎᑦᑎᓃᑦ 2022-23 
ᐅᑭᐅᕆᔭᐅᔫᑉ ᐃᓱᓕᑉᐸᓪᓕᐊᓂᖓᓂᐅᓚᐅᖅᑐᑦ, ᑭᖑᓪᓕᖅᐹᒃᑯᑦ 
ᑲᑎᒪᑎᑦᑎᓂᖃᕐᓂᐊᕐᓗᑎᒃ ᐱᖏᐊᓵᕐᓂᖓᓂᑦ 2023-24 ᐅᑭᐅᕆᔭᐅᔪᖅ.  

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐃᑲᔪᓚᐅᖅᑐᑦ ᐱᕙᓪᓕᐊᔭᐅᓂᖓᑕ ᓄᓇᕗᒻᒥ 
ᓂᕈᐊᕐᕕᖕᓄᑦ ᑭᒡᓕᓕᐅᖅᑏᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓐᓂᒃ 
ᐱᑕᖃᖅᑎᑦᑎᔪᖅ ᑐᑭᓯᐅᒪᔾᔪᑎᓂᒃ ᑲᑎᒪᔩᑦ ᒥᒃᓵᓄᑦ ᐊᒻᒪᓗ ᐱᔭᒃᓴᐅᑎᒋᔭᖏᑦᑕ 
ᐊᒻᒪᓗ ᖃᕆᑕᐅᔭᒃᑯᑦ ᑭᑐᑐᐃᓐᓇᐃᑦ ᑕᑕᑎᕆᐊᓕᖕᒥᑦ ᑐᓂᓯᔪᖕᓇᖅᑎᑦᑎᑉᓗᓂ.  

ᓄᓇᙳᐊᓕᐅᖅᑕᐅᓂᖏᑦ ᑭᒡᓕᓕᐅᖅᓯᒪᔪᑦ ᐊᓯᐊᙳᖅᑕᐅᔪᒪᔪᓄᑦ 
ᑐᓂᔭᐅᓂᐊᖅᑐᑦ ᑳᓐᑐᕌᒃᑕᐅᔪᒧᑦ ᑐᓂᐅᔭᖅᖄᖅᑎᓐᓇᒍ ᓄᓇᕗᒻᒥ ᓂᕈᐊᕐᕕᖕᓄᑦ 
ᑭᒡᓕᓕᐅᖅᑏᑦ ᐅᓂᑉᑳᖓᑦ ᓄᓇᕗᒻᒥᑦ ᒪᓕᒐᓕᐅᕐᕕᖕᒧᑦ ᕿᑎᐊᓂᑦ 2023. 

ᑲᑎᒪᔩᑦ ᑲᓇᑕᒥᑦ ᓂᕈᐊᖅᑐᓕᕆᔨᐅᔪᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑲᒪᔭᖃᓚᐅᖅᑐᑦ ᐊᕐᕌᒍᑕᒫᖅᓯᐅᑎ ᑲᑎᒪᓂᖏᓐᓂᒃ 
ᓂᕈᐊᖅᑐᓕᕆᓂᕐᒧᑦ ᐊᖓᔪᖅᖄᖓᔪᑦ ᐃᖃᓗᖕᓂᑦ ᓴᒡᒐᕉᑦ 18-ᒥᑦ 20-ᒧᑦ, 2022-
ᒥᑦ.  ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᔨᖏᑦ ᑐᑭᒧᐊᒃᑎᕆᓚᐅᖅᑐᑦ 
ᐸᕐᓇᐃᑉᓗᑎᒃ ᑲᑎᒪᓂᐅᓂᐊᖅᑐᒧᑦ.  

ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᖄᖑᔪᑦ ᓇᑭᓗᒃᑖᖅ ᐃᓚᐅᖏᑦᑐᑑᑉᓗᓂ ᑲᓇᑕᐅᑉ 
ᓄᓇᖏᓐᓂᑦ ᐊᕕᒃᑐᖅᓯᒪᔪᖏᓐᓂᖔᖅᑐᓂᑦ ᐊᒻᒪᓗ ᐅᑭᐅᖅᑕᖅᑐᒥᑦ 
ᐊᕕᒃᑐᖅᓯᒪᔪᖏᓐᓂᙶᖅᑐᓂᒃ, ᐃᓚᐅᑉᓗᑎᒃ ᖃᑉᓯᐊᕐᔪᐃᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᖄᖏᓐᓄᑦ ᐃᑲᔪᖅᑎᒋᔭᐅᔪᑦ ᑐᙵᓱᒃᑎᑕᐅᓚᐅᖅᑐᖅ ᐃᓄᐃᑦ 
ᐱᖅᖁᓯᖏᓐᓂᑦ ᖃᓄᐃᓕᐅᖅᑎᑦᑎᔪᓂᒃ ᐊᒻᒪᓗ ᓂᕿᖏᓐᓂᑦ ᐆᒃᑐᕋᖃᑦᑕᖅᖢᑎᒃ 
ᐊᒻᒪᓗ ᑕᑯᔭᖅᑐᐃᔪᖕᓇᓚᐅᖅᑐᑦ ᓯᐅᓪᕕᔭ ᒍᕆᓂᐅᓪ ᒥᕐᖑᐃᖅᓯᕐᕕᖕᒥᑦ.  
ᑕᐃᑲᓃᖃᑕᐅᔪᑦ ᑲᑎᒪᓚᐅᖅᑐᑦ ᒪᕐᕉᒃ ᐅᑉᓘᖕᓄᑦ ᐅᖃᐅᓯᖃᕐᓂᐊᕐᓗᑎᒃ 
ᐋᕿᖃᑎᒌᖕᓂᖅ ᓯᕗᒻᒧᒃᑎᓐᓂᐊᕐᓗᒍ, ᓂᕈᐊᖅᑎᑦᑎᓂᕐᒧᑦ ᐃᓱᒪᖅᓱᕈᖕᓇᕐᓂᕐᒥᒃ 
ᒪᕐᕈᐃᓕᖓᔪᓂᑦ ᐃᓅᖃᑎᒌᖕᓂᖃᖅᑐᒥᑦ, ᐊᒻᒪᓗ ᓯᕗᓂᒃᓴᒥᑦ 
ᐱᓕᕆᐊᖑᓂᐊᖅᑐᓄᑦ.  

ᐅᖃᓪᓚᒃᑎᐅᔪᓂᑦ ᐃᓚᐅᓚᐅᖅᑐᑦ ᐅᐱᓐᓇᖅᑐᖅ ᑲᒥᓯᓇ ᓄᓇᕗᒻᒧᑦ, ᐄᕙ ᖃᒪᓂᖅ 
ᐋᕐᕆᐊᒃ, ᐊᒻᒪᓗ ᐹᓖᓐ ᓚᓛᓐᑦ ᑲᓇᑕᒥᑦ ᓂᕈᐊᖅᑐᓕᕆᔨᒃᑯᓐᓂᑦ.   

ᐃᒥᐊᓗᐃᑦ ᒥᒃᓵᓄᑦ ᐊᐱᖅᖁᑎᓄᑦ ᓂᕈᐊᖅᑎᑦᑎᓃᑦ 

ᐃᒥᐊᓗᐃᑦ ᒥᒃᓵᓄᑦ ᐊᐱᖅᖁᑎᓄᑦ 
ᓂᕈᐊᖅᑎᑦᑎᓂᖃᓚᐅᖅᑐᑦ ᓄᕐᕋᐃᑦ 16-ᒥᑦ 
ᖁᕐᓗᖅᑐᕐᒥᑦ, ᐊᒻᒪᓗ ᐅᑭᐅᓖᑦ 24-ᒥᑦ 
ᐃᖃᓗᖕᓂᑦ.  ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓ 
ᐊᓯᖏᓪᓗ ᐱᓕᕆᔩᑦ ᑭᑐᑐᐃᓐᓇᓂᒃ 
ᑲᑎᒪᑎᑦᑎᖃᑦᑕᓚᐅᖅᑐᑦ ᐊᒻᒪᓗ 
ᐊᔪᕈᖕᓃᖅᓴᐃᑉᓗᑎᒃ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓂᑦ 
ᐱᓕᕆᔨᐅᓂᐊᖅᑐᓂᒃ.  ᖃᓄᐃᖓᓂᐅᔪᑦ ᓂᕈᐊᖅᑎᑦᑎᓂᕐᓄᑦ ᑕᐃᒪᐅᔪᑦ 
ᒪᒃᐱᖅᑐᒐᖅ 3-ᒥᑦ ᐅᓂᑉᑳᒥᑦ.  

2023 ᓄᓇᓕᖕᓂᑦ ᓂᕈᐊᖅᑎᑦᑎᓃᑦ 

ᑕᑕᑎᒐᒃᓴᐃᑦ ᐊᒻᒪᓗ ᒪᓕᒃᑕᐅᔪᒃᓴᐃᑦ 

ᐱᓕᕆᐊᕆᑉᓗᒋᑦ ᓄᓇᓕᖕᒥᑦ ᓂᕈᐊᖅᑎᑦᑎᓂᐅᓂᐊᖅᑐᓄᑦ, ᐃᓗᐊᓂᑦ 
ᐊᒻᒪᓗ ᑭᑐᑐᐃᓐᓇᓂᒃ ᓂᕈᐊᖅᑐᓕᕆᓂᕐᒧᑦ ᑕᑕᑎᕆᐊᓖᑦ 
ᕿᒥᕐᕈᔭᐅᓚᐅᖅᑐᑦ ᐊᒻᒪᓗ ᓄᑖᙳᖅᑎᖅᑕᐅᑉᓗᑎᒃ, ᐊᑐᖅᑕᐅᔪᒃᓴᐃᑦ 
ᐋᖅᕿᒋᐊᖅᑕᐅᑉᓗᑎᒃ, ᐊᔪᕈᖕᓃᖅᓴᐃᓂᕐᒧᑦ ᒪᓕᒃᑕᐅᔪᒃᓴᐃᑦ 
ᓄᑖᙳᖅᑎᖅᑕᐅᑉᓗᑎᒃ, ᐊᒻᒪᓗ ᐊᔪᕈᖕᓃᖅᓴᖅᑕᐅᓂᖏᑦ 
ᓂᕈᐊᖅᑐᓕᕆᔩᑦ ᐸᕐᓇᐅᑕᐅᓚᐅᖅᑐᑦ.  ᐱᕙᓪᓕᐊᔭᐅᓂᖏᑦ 
ᑭᑐᑐᐃᓐᓇᓄᑦ ᖃᐅᔨᒃᑲᐅᑏᑦ ᑕᒪᕐᒥᓗᒃᑖᖅ ᐅᖃᐅᓰᑦ ᐊᑐᖅᑕᐅᔪᑎᒍᑦ 
ᐱᓕᕆᐊᖑᐃᓐᓇᖅᑐᑦ.  

ᐱᓕᕆᔨᑖᖅᑐᕐᓂᖅ ᐊᒻᒪᓗ ᓂᕈᐊᖅᑎᑦᑎᓂᕐᒧᑦ ᐃᓂᐅᔪᑦ 

ᓄᓇᓖᑦ ᐱᔭᒃᓴᐅᑎᖃᖅᑐᑦ ᐱᓕᕆᔨᐅᓂᐊᖅᑐᓂᒃ ᓂᕈᐊᖅᑎᑦᑎᓂᕐᒧᑦ 
ᐊᒻᒪᓗ ᐋᖅᕿᒃᓯᓯᒪᓗᑎᒃ ᑎᑎᕋᕐᕕᖕᒥᑦ ᐊᒻᒪᓗ ᓂᕈᐊᕆᐊᖅᑐᕐᕕᖕᓂᑦ 
ᓄᓇᓕᖏᓐᓂᑦ ᓂᕈᐊᖅᑎᑦᑎᓂᕐᓄᑦ (ᐃᓚᐅᑉᓗᑎᒃ ᐃᒥᐊᓗᐃᑦ ᒥᒃᓵᓄᑦ 
ᑲᑎᒪᔨᐊᓛᒃᑯᑦ)..   

ᐃᓕᓐᓂᐊᖅᑐᓕᕆᔨᐊᓛᒃᑯᑦ (ᐃᓚᐅᑉᓗᑎᒃ ᐅᐃᕖᑦ ᓄᓇᕗᒻᒥᑦ 
ᐃᓕᓐᓂᐊᖅᑐᓕᕆᔨᐊᓛᒃᑯᑦ) ᐱᔭᒃᓴᐅᑎᖃᖅᑐᑦ ᐱᐊᓂᒃᓯᓂᕐᒧᑦ 
ᐋᖅᕿᒃᓱᐃᓂᐅᔪᓂᒃ ᑭᓯᐊᓂ ᐊᖏᖃᑎᒌᒍᑏᑦ ᐊᑎᓕᐅᖅᑕᐅᓯᒪᒃᐸᑕ 
ᓄᓇᓕᖕᓄᑦ ᓂᕈᐊᖅᑎᑦᑎᓂᖃᕈᔾᔨᓂᐊᕐᓗᑎᒃ.  ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ ᐱᓕᕆᐊᖃᖃᑦᑕᖅᑐᑦ ᑐᓴᐅᒪᑎᑦᑎᓂᕐᒧᑦ 
ᓄᓇᓕᖕᓂᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᓂᒃ ᐃᑲᔪᕐᓂᐊᕐᓗᒋᑦ 
ᐱᓕᕆᐊᒃᓴᖏᓐᓄᑦ ᐊᒻᒪᓗ ᖃᖓᒃᑰᖓᔪᓄᑦ ᐱᔭᐅᔭᕆᐊᓖᑦ 
ᑐᑭᒧᐊᒃᑎᕐᓂᐊᕐᓗᒋᑦ ᓄᓇᓕᖕᒥᑦ ᓂᕈᐊᖅᑎᑦᑎᓂᖏᑦ. 

 

ᓄᓇᕗᒻᒥ ᓂᕈᐊᕈᖕᓇᖅᑐᑦ ᐊᑎᖏᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᖃᕆᑕᐅᔭᒃᑯᑦ ᓂᕈᐊᕈᖕᓇᖅᑐᑦ 
ᐊᑎᖏᓐᓂᒃ ᐋᖅᕿᒃᓯᓚᐅᖅᑐᑦ ᓯᕗᓂᐊᒍᑦ 2021 ᑭᑐᓗᒃᑖᓂᒃ 
ᓂᕈᐊᖅᑎᑦᑎᓂᖃᕐᓂᐅᑉ.  ᓄᑖᖅ ᐋᖅᕿᐅᒪᔪᖅ ᓂᕈᐊᕆᐊᖅᑐᕐᕕᖕᓂᑦ 
ᐱᓕᕆᔨᓂᒃ ᐊᑐᕈᖕᓇᖅᑎᑦᑎᔪᖅ ᐃᒧᑦᑕᖅᑐᑦ ᖃᕆᑕᐅᔭᓂᒃ ᐊᑎᕐᓂᒃ 
ᐲᖅᓯᖃᑦᑕᕈᖕᓇᕐᓗᑎᒃ ᓂᕈᐊᓚᐅᖅᑐᓂᑦ ᐊᓕᓚᔪᕐᒦᑦᑐᓂᒃ ᐊᑎᕐᒥᑦ 
ᐲᖅᓯᙱᖔᕐᓗᑎᒃ.   

ᓂᕈᐊᖅᑎᑦᑎᓂᐅᓂᐊᖅᑐᓄᑦ ᐅᑭᐅᓖᑦ 23, 2023-ᒥᑦ, 
ᓯᕗᓪᓕᖅᐹᕆᔭᐅᓂᐊᖅᑐᖅ ᓄᓇᓕᖕᒥᑦ ᓂᕈᐊᖅᑎᑦᑎᓂᕐᓄᑦ 
ᐊᑐᕐᓂᐊᕐᓗᒍ ᐋᖅᕿᐅᒪᔪᖅ.  ᐊᓯᐊᙳᖅᑎᕆᕙᓪᓕᐊᔪᑦ ᐋᖅᕿᐅᒪᔪᒧᑦ 
ᐊᔪᙱᑎᓐᓂᐊᕐᓗᒋᑦ ᓄᓇᓕᖕᒦᖓᔪᓄᑦ 
ᑭᒡᒐᖅᑐᖅᑕᐅᕝᕕᖕᒦᖓᙱᖔᕐᓗᒋᑦ ᓂᕈᐊᕆᐊᖅᑐᕐᕕᖕᒥᑦ ᑎᑎᕋᕐᕖᑦ. 

ᐱᓕᕆᐊᖑᖃᑦᑕᖅᑐᑦ ᓂᕈᐊᕈᖕᓇᖅᑐᑦ ᐊᑎᖏᑦ 
ᑕᒻᒪᖅᓯᒪᔪᖃᙱᒋᐊᕐᓂᐊᕐᓗᑦ ᐲᖅᑕᐅᑉᓗᑎᒃ ᒪᕐᕈᐃᖅᑕᖅᓯᒪᔪᑦ 
ᐊᑎᖏᑦ ᐊᒻᒪᓗ ᓄᑖᙳᖅᑎᖅᖢᒋᑦ ᐊᑏᑦ ᐊᒻᒪᓗ ᑐᕌᕈᑎᒋᔭᐅᔪᑦ 
ᐋᖅᕿᐅᒪᔪᒥᑦ. 

ᓄᓇᓕᖕᒥᑦ ᐃᒥᐊᓗᐃᑦ ᒥᒃᓵᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ 
 

 

 

 

 

 

 

 

 

 

 

 

 

 

 

 

 

 

 

 

ᖁᕐᓗᖅᑐᖅ 
 

ᒪᐃ 16, 2022-ᒥᑦ, ᖁᕐᓗᖅᑐᕐᒥᐅᑕᐃᑦ ᓂᕈᐊᖅᑎᑕᐅᓚᐅᖅᑐᑦ 
ᐊᐱᖅᖁᑎᒧᑦ: 
 
“ᓈᒻᒪᒃᓴᖅᐲᑦ  ᒫᓐᓇ  ᑭᒡᓕᖃᖅᑎᑕᐅᙱᑦᑐᒥᒃ ᐃᒥᐊᓗᒃᑖᕈᓐᓇᖅᑐᑦ  
ᐊᓯᔾᔨᖅᑕᐅᒍᓂ  ᖁᕐᓗᖅᑐᕐᒥ   ᐅᓄᕐᓂᖏᑦ  ᑭᒡᓕᖃᖅᑎᑕᐅᓕᕐᓗᑎᒃ 
ᐃᒥᐊᓗᒃᑖᕈᓐᓇᖅᑐᑦ?” 

ᑭᒡᓕᖃᖅᑎᑕᐅᔪᑦ  ᐅᓄᕐᓂᖏᑦ ᐃᒥᐊᓗᒃᑖᕈᓐᓇᖅᑐᑦ,   
ᐃᒥᐊᓗᖕᓂᒃ  ᓄᓇᓕᖕᓄᐊᖅᓯᓂᐊᕐᓗᓂ  ᐃᓄᒃ  ᐊᑕᐅᓯᖅ    
ᓂᐅᕕᕈᓐᓇᖅᓯᓇᔭᖅᐳᑦ  ᐅᓪᓗᑦ  14 ᐊᓂᒍᕌᖓᑦ,  ᐃᒪᓐᓇ  
ᐅᓄᖅᑎᒋᔪᓂᑦ: 

1. 1.775 ᓖᑕ (60oz) ᓴᙱᔪᖅ ᐃᒥᐊᓗᒃ; 

ᐊᒻᒪᓗ ᒪᕐᕉᑦ ᐅᑯᓇᙵᑦ ᐱᔪᓐᓇᕐᒥᔪᑦ: 

2. 48 ᐃᐳᐃᑦᑐᑦ 355 ml: ᐱᐊ ᐊᓯᖏᓪᓗ ᐃᒥᐊᓗᑦ 
8−ᐳᓴᓐ ᐅᖓᑖᓂᐅᙱᑦᑐ (ᓲᕐᓗ ᓴᐃᑐ ᐊᒻᒪ ᑰᓗ) 

3. 3.75 ᓖᑕ ᐅᐊᐃᓂ (ᑕᓪᓕᒪᑦ ᐊᓕᒍᐃᑦ 750 ml). 

287 ᓂᕈᐊᓚᐅᖅᑐᑦ  38% ᓂᕈᐊᕆᐊᖅᑐᖅᖢᑎᒃ.  
ᖃᓄᐃᖓᓂᖏᑦ ᐃᒪᓐᓇᐃᓚᐅᖅᑐᑦ:  
 

ᐄ: 190   (66.2% ᑲᑎᖦᖢᒋᑦ ᓂᕈᐊᕈᑕᐅᔪᓂᑦ)  
ᐋᒃᑲ:    97  (33.8% ᑲᑎᖦᖢᒋᑦ ᓂᕈᐊᕈᑕᐅᔪᓂᑦ)  
ᓈᓴᖅᑕᐅᖏᑦᑐᑦ: 7 

 
ᑭᒡᓕᒋᑎᑕᐅᔪᖅ 60% ᐊᖏᖅᑐᑦ ᖄᖏᐅᑎᓚᐅᖕᒪ,  ᖁᕐᓗᖅᑐᖅᒥ 
ᑭᒡᓕᖃᖅᑎᑕᐅᔪᒧᑦ ᐃᒥᐊᓗᖕᒧᑦ ᓅᓚᐅᖅᐳᑦ. 

ᐃᖃᓗᐃᑦ 
 

ᐅᑐᐱᕆ 24, 2022, ᐃᖃᓗᐃᒥᐅᑕᐃᑦ ᓂᕈᐊᖅᑎᑕᐅᓚᐅᖅᑐᑦ 
ᐊᐱᖅᖁᑎᒧᑦ: 
 
“ᓈᒻᒪᒃᓴᖅᐲᑦ ᓂᐅᕐᕈᑎᖃᕈᓐᓇᕐᓂᕐᒧᑦ ᐱᔪᓐᓇᐅᑎᑖᖅᑎᑕᐅᔪᓂᒃ 
ᐃᖃᓗᖕᓂ?”  
 

 
 

374 ᓂᕈᐊᓚᐅᖅᑐᑦ 9.18% ᓂᕈᐊᕆᐊᖅᑐᖅᖢᑎᒃ.  
ᖃᓄᐃᖓᓂᖏᑦ ᐃᒪᓐᓇᐃᓚᐅᖅᑐᑦ:  
 

ᐄ: 180   (48.1% ᑲᑎᖦᖢᒋᑦ ᓂᕈᐊᕈᑕᐅᔪᓂᑦ)  
ᐋᒃᑲ:  194   (51.9% ᑲᑎᖦᖢᒋᑦ ᓂᕈᐊᕈᑕᐅᔪᓂᑦ)  
ᓈᓴᖅᑕᐅᖏᑦᑐᑦ: 4 

 
60%-ᖑᓚᐅᕐᒪᑕ ᓂᕈᐊᖅᑐᑦ ᐄ-ᒧᑦ ᑕᐃᒪᓐᓇᒧᑦ 
ᑎᑭᐅᑎᓯᒪᔭᕆᐊᓕᖕᒧᑦ  ᑎᑭᐅᑎᓚᐅᖏᑦᑐᑦ, ᒪᓕᒐᐅᔪᑦ 
ᓱᖁᓯᔾᔮᙱᑦᑐᑦ. 

 ᐊᖏᖅᑐᒥᒃ ᓂᕈᐊᖑᒍᓂ ᑐᑭᖃᕋᔭᖅᑐᖅ ᐃᒥᐊᓗᓕᐅᖅᕕᒃ 
ᓄᓇᕗᒻᒥ ᐃᒥᐊᓕᓗᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ 
ᑲᑎᒪᔨᖏᑦ ᐱᔪᓐᓇᐅᑎᑖᖅᑎᑦᑎᔪᓐᓇᖅᓯᓇᔭᖅᖢᑎᒃ 
ᓂᐅᕐᕈᑎᖃᕈᓐᓇᖅᓯᓂᕐᒧᑦ 12x355ml ᐃᐳᐃᑦᑐᓂᒃ 
ᐊᓕᒍᕐᓂᒡᓘᓃᑦ ᐱᐊᓂᒃ ᐅᓪᓗᖅ ᐊᑕᐅᓯᖅ 
ᓂᐅᕕᕆᐊᖅᑐᓄᑦ ᐊᖏᕐᕋᖏᓐᓂᓗ ᐃᒥᕐᓂᐊᖅᑕᒥᓂᒃ. 
 
ᐋᒃᑳᖅᑕᐅᒃᐸᑦ ᓂᕈᐊᖑᓂᕆᔭᖓᒍᑦ ᑕᐃᒪᓕ 
ᐱᔪᓐᓇᐅᑎᖃᖅᑎᐅᔪᖅ ᐊᔪᓕᕐᓂᐊᖅᐳᖅ 
ᓂᐅᕐᕈᑎᖃᕈᓐᓇᕆᐊᒃᓴᖅ ᐱᓇᓱᐊᖅᕕᖓᑕ ᓯᓚᑖᓂ, 
ᐊᐅᓪᓚᖅᑎᑦᑎᔪᓐᓇᙱᓪᓗᓂ, ᐅᕝᕙᓘᓃᑦ 
ᓂᐅᕐᕈᑎᖃᕈᓐᓇᙱᓪᓗᓂ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 
ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ. 

ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ 
ᐊᐅᓚᑦᑎᖃᑦᑕᖅᑐᑦ 
ᐃᒥᐊᓗᐃᑦ ᒥᒃᓵᓄᑦ 
ᓂᕈᐊᖅᑎᑦᑎᓂᕐᓂᒃ 
ᐱᔾᔪᑎᑉᓗᒋᑦ 
ᑮᓇᐅᔭᓕᕆᔨᒃᑯᑦ, 
ᐃᒥᐊᓗᖕᓂᒃ 
ᐊᐅᓚᑦᑎᔨᒃᑯᖏᑦ.  
ᓄᓇᓕᖕᒥᑦ ᐃᒥᐊᓗᐃᑦ 
ᒥᒃᓵᓄᑦ ᓂᕈᐊᖅᑎᑦᑎᓃᑦ 
ᐱᓕᕆᐊᖑᖃᑦᑕᖅᑐᑦ 
ᒪᓕᒃᖢᒋᑦ ᓄᓇᓕᖕᒥᑦ 
ᐱᔪᖕᓇᖅᑎᑦᑎᔨᒃᑯᑦ 
ᓂᕈᐊᖅᑐᓕᕆᓂᕐᒧᑦ 
ᐱᖃᔭᖅ.  
ᐊᓯᐊᙳᖅᑎᑦᑎᓂᐊᕐᓗᓂ, 
60%-ᓗᐊᑦ 
ᑲᑎᓗᒃᑖᖅᖢᒋᑦ 
ᐊᑐᖅᑐᓂᑦ ᓂᕈᐊᕈᑕᐅᔪᑦ 
ᐃᑲᔪᖅᑐᐃᓂᖃᕆᐊᖃᖅᑐᑦ 
ᒪᓕᒐᐅᓕᖁᔭᐅᔪᓂᑦ. 

ᑐᑭᒧᐊᒃᓯᒪᓂᖅ ᐊᓯᖏᓐᓄᑦ ᐱᔾᔪᔾᔨᔨᐅᖃᑦᑕᖅᑐᓄᑦ 
ᑮᓇᐅᔭᓕᕆᔨᒃᑯᑦ 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᒪᕐᕉᖕᓂᒃ ᐃᒥᐊᓗᐃᑦ ᒥᒃᓵᓄᑦ 
ᓂᕈᐊᖅᑎᑦᑎᓂᖃᓚᐅᖅᑐᑦ ᐱᔾᔪᑎᑉᓗᒋᑦ ᑮᓇᐅᔭᓕᕆᔨᒃᑯᑦ.  
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖃᖔᑦ ᐊᒻᒪᓗ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᓐᓄᑦ ᐱᓕᕆᔩᑦ ᓄᓇᓕᖕᒥᑦ 
ᑲᑎᒪᑎᑦᑎᓂᕐᓃᖃᑦᑕᓚᐅᖅᑐᑦ ᐱᖃᑎᒋᑉᓗᒋᑦ ᐱᓕᕆᔨᐅᔪᑦ 
ᑮᓇᐅᔭᓕᕆᔨᒃᑯᓐᓂᑦ ᐊᑐᓂ ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓄᑦ. 

ᑲᓇᑕᒥᑦ ᓂᕈᐊᖅᑐᓕᕆᔨᒃᑯᑦ - ACEP 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᐃᓚᐅᓚᐅᖅᑐᖅ ᑲᓇᑕᒥᑦ 
ᓂᕈᐊᖅᑐᓕᕆᔨᒃᑯᑦ ᐅᖃᐅᔾᔨᓂᕐᒧᑦ ᑲᑎᒪᔨᐊᓛᖏᓐᓂᑦ ᓂᕈᐊᖅᑎᑦᑎᓂᕐᒧᑦ 
ᐱᓕᕆᖃᑎᒋᔭᐅᔪᓄᑦ. 
 

ᖃᕆᑕᐅᔭᒃᑯᑦ ᑲᑎᒪᓂᖏᑦ ᒐᕙᒪᑐᖃᒃᑯᓐᓂᑦ/ᑲᓇᑕᐅᑉ ᓄᓇᖏᑦ 
ᐊᕕᒃᑐᖅᓯᒪᔪᖏᓐᓂᑦ/ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᖏᓐᓂᑦ 
ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᖄᖑᔪᑦ ᐅᖃᓪᓗᕆᒃᓴᖃᑦᑕᖅᑐᑦ 
ᑕᒡᕙᐅᖃᑎᒋᑉᓗᒋᑦ ᑐᓂᓯᑉᓗᑎᒡᓗ ᑐᑭᓯᐅᒪᔾᔪᑎᓂᒃ ᐱᔾᔪᑎᖃᖅᑐᓂᒃ 
ᓂᕈᐊᖅᑎᑦᑎᓂᕐᒧᑦ ᐊᐅᓚᑦᑎᓂᕐᒥᒃ.  

ᑎᑎᕋᕐᕕᒃ ᓂᕆᐊᖅᑎᑦᑎᓂᕐᒥᒃ ᑎᑯᓕᐊᖅᓯᒪᑎᑦᑎᓂᕐᒧᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᐃᓚᒋᔭᐅᖕᒥᔪᖅ ᑲᓇᑕᒥᑦ ᑎᑎᕋᕐᕕᒃ 
ᐅᖃᐅᔾᔨᔨᓂᕐᒧᑦ ᑲᑎᒪᔨᐊᓛᓄᑦ.  ᑕᒪᐃᓐᓄᑦ ᐱᔭᒃᓴᐅᑎᒋᔭᖓᑦ ᑎᑎᕋᕐᕕᐅᑉ 
ᑎᑯᓕᐊᖅᓯᒪᓗᒋᑦ ᑐᓂᔭᐅᖃᑦᑕᖅᑐᑦ ᑐᑭᓯᐅᒪᔾᔪᑏᑦ ᐊᒻᒪᓗ ᐱᐅᓛᒃᑯᑦ 
ᐊᑐᖅᑕᐅᖃᑦᑕᖅᑐᑦ ᐊᑐᓂ ᐃᓂᖃᕐᕕᐅᔪᓂᑦ ᐊᒻᒪᓗ ᐃᑲᔪᖃᑦᑕᕐᓗᑎᒃ 
ᓂᕈᐊᖅᑐᓕᕆᓂᕐᒧᑦ ᓄᑖᖑᔪᓂᒃ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ, ᐃᓚᒋᔭᐅᑉᓗᑎᒃ ᑕᒪᕐᒥᓗᒃᑖᖅ ᐊᓯᖏᑦ 
ᑲᓇᑕᒥᑦ ᑲᓇᑕᐅᑉ ᓄᓇᖏᑦ ᐊᕕᒃᑐᖅᓯᒪᔪᓄᑦ, ᐅᑭᐅᖅᑕᖅᑐᒥᑦ 
ᐊᕕᒃᑐᖅᓯᒪᔪᓄᑦ, ᐊᒻᒪᓗ ᒐᕙᒪᑐᖃᒃᑯᓐᓂᑦ ᓂᕈᐊᖅᑐᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᑎᒥᐅᔪᓄᑦ, ᑮᓇᐅᔭᖃᖅᑎᑦᑎᖃᑦᑕᖅᑐᑦ 
ᐊᐅᓛᖅᑎᑕᐅᓂᖓᓄᑦ ᑎᑎᕋᕐᕕᒃ. 

2022-2023 ᐅᑭᐅᕆᔭᐅᔪᒥᑦ, ᓂᕈᐊᖅᑎᑦᑎᓂᕐᒧᑦ ᐱᓕᕆᔨᐅᔪᑦ 
ᐃᓚᐅᓚᐅᖅᑐᑦ ᖃᕆᑕᐅᔭᒃᑯᑦ ᑲᑎᒪᑎᑦᑎᓂᕐᒥᒃ ᐱᓕᕆᔨᓄᑦ ᐊᓯᖏᓐᓂᒃ 
ᐃᓂᖃᕐᕕᐅᔪᓂᙶᖅᑐᓂᑦ ᕿᒥᕐᕈᓂᐊᕐᓗᑎᒃ ᐊᒻᒪᓗ ᐅᖃᐅᓯᖃᕐᓗᑎᒃ 
ᐱᐅᓛᒃᑯᑦ ᐊᑐᖅᑕᐅᖃᑦᑕᖅᑐᓂᒃ ᐱᔾᔪᑎᖃᖅᑐᓂᒃ ᑎᑎᖅᖃᑎᒍᑦ 
ᓂᕈᐊᖃᑦᑕᕐᓂᕐᒥᒃ.  

ᑲᓇᑕᒥᑦ ᑲᑐᔾᔨᖃᑎᒌᑦ ᓂᕈᐊᖅᑐᓕᕆᔨᒥᒃ ᐊᔪᕈᖕᓃᖅᓴᐃᓂᕐᒧᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᐃᑲᔪᓚᐅᖅᑐᖅ ᑲᒪᔭᖃᑕᐅᑉᓗᓂ 
ᐊᖓᔪᖅᖄᑦ ᓯᕗᓕᖅᑎᐅᓂᕐᒧᑦ ᐃᓕᓐᓂᐊᖅᑎᑕᐅᓂᖏᓐᓂᑦ.  ᐃᓚᖏᑦ 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᐱᓕᕆᔩᑦ ᐃᓚᐅᓚᐅᖅᑐᑦᑕᐅᖅ 
ᐃᓕᓐᓂᐊᖅᑎᑦᑎᓂᕐᒥᑦ. 

ᐃᓄᖕᓂᒃ ᓈᓴᐅᑎᓕᕆᔨᒃᑯᑦ 

ᐃᓄᖕᓂᒃ ᓈᓴᐅᑎᓕᕆᔨᒃᑯᑦ ᑐᓂᓯᖃᑦᑕᖅᑐᑦ 
ᑐᑭᓯᐅᒪᔾᔪᑎᓂᒃ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ 
ᓂᕈᐊᖅᑏᑦ ᐃᓅᔪᖕᓃᖅᑐᓂᒃ ᐅᕝᕙᓘᓐᓃᑦ ᓄᓇᕗᒻᒥᑦ 

ᐊᐅᓪᓚᖅᓯᒪᓕᖅᑐᓂᒃ.  ᑐᓂᓯᖃᑦᑕᕐᓂᖅ ᑕᒪᒃᑯᓄᙵ ᑐᑭᓯᐅᒪᔾᔪᓂᒃ 
ᐃᑲᔪᖅᑕᐅᖃᑦᑕᖅᑐᖅ ᑕᒪᐃᓐᓄᑦ ᐃᓄᖕᓂᒃ ᓈᓴᐅᑎᓕᕆᓂᕐᒧᑦ ᐱᖁᔭᒃᑯᑦ 
ᐊᒻᒪᓗ ᐊᖏᖃᑎᒌᒍᑎᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ ᐊᒻᒪᓗ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᓐᓂᑦ. 

ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᖕᓕᓂᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖔᑦ ᑐᓂᓯᓚᐅᖅᑐᖅ ᐱᔭᒃᓴᐅᑎᒋᓂᐊᖅᑕᖏᓐᓂᒃ 
ᐊᒻᒪᓗ ᐱᔭᕆᐊᖃᖅᑕᖏᓐᓂᒃ ᓄᓇᓖᑦ  ᖃᐃᔪᒥᑦ ᓄᓇᓕᖕᓂᑦ 
ᓂᕈᐊᖅᑎᑦᑎᓂᐅᓂᐊᖅᑐᓄᑦ ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᖕᓕᓂᑦ 
ᑲᑎᒪᑎᓪᓗᒋᑦ ᑲᑕᒑᕆᕝᕕᖕᒥᑦ. 
ᐱᕕᖃᖅᑎᑦᑎᖕᒥᔪᖅ ᑐᑭᓯᑎᑦᑎᓂᕐᒥᒃ ᑲᑎᒪᔨᓄᑦ ᐃᓚᒋᔭᐅᔪᒥᒃ ᓄᓇᕗᒻᒥ 
ᓂᕈᐊᕐᕕᖕᓄᑦ ᑭᒡᓕᓕᐅᖅᑎᒃᑯᓐᓂᙶᖅᑐᒥᑦ ᐸᕐᓇᒃᐸᓪᓕᐊᓂᕐᒧᑦ 
ᑭᑐᑐᐃᓐᓇᓂᒃ ᑲᑎᒪᑎᑦᑎᓂᐅᓂᐊᖅᑐᓄᑦ ᐊᒥᓱᓂᑦ ᓄᓇᓕᖕᓂᑦ.  

ᑲᓇᑕᒥᑦ ᓂᕈᐊᖅᑐᓕᕆᔨᒃᑯᑦ - ᐆᒃᑐᕋᐅᑕᐅᑉᓗᓂ ᐱᓕᕆᐊᖅ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖔᑦ ᐊᒻᒪᓗ ᐱᓕᕆᔨᖏᑦ ᐃᓚᐅᓚᐅᖅᑐᑦ 
ᖃᕆᑕᐅᔭᒃᑯᑦ ᑲᑎᒪᑎᑦᑎᓂᖏᓐᓂᑦ ᑲᓇᑕᒥᑦ ᓂᕈᐊᖅᑐᓕᕆᔨᒃᑯᑦ 
ᓯᕗᓪᓕᐅᔪᒃᑯᑦ ᕿᒥᕐᕈᑎᓪᓗᒋᑦ ᐊᑐᖅᑕᐅᓂᐊᕐᓂᖏᑦ ᓄᓇᖃᖄᖅᑐᑦ 
ᐅᖃᐅᓯᖏᑦ ᓯᕗᓂᒃᓴᒥᑦ ᒐᕙᒪᑐᖃᒃᑯᑦ ᓂᕈᐊᖅᑎᑦᑎᓂᕐᒧᑦ ᓂᕈᐊᕈᑎᖏᓐᓂᑦ. 

 

ᐸᕐᓇᐅᑕᐅᔪᑦ ᖃᓄᐃᓕᐅᕐᓂᐅᓂᐊᖅᑐᑦ 2023-2024-ᒥᑦ 

ᓄᓇᕗᒻᒥ ᓄᓇᓕᖕᒥᑦ ᑭᑐᑐᐃᓐᓇᓂᒃ ᓂᕈᐊᖅᑎᑦᑎᓂᖅ 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐸᕐᓇᐃᖏᓐᓇᕐᓂᐊᖅᑐᑦ ᐊᔪᕈᖕᓃᖅᓴᐃᓂᕐᒧᑦ, 
ᐊᑐᖅᑕᐅᓂᐊᖅᑐᓄᑦ, ᐊᒻᒪᓗ ᒪᓕᒐᓕᕆᔨᒃᑯᑦ ᐃᑲᔪᖃᑦᑕᕐᓗᑎᒃ ᓄᓇᓕᖕᓂᑦ 
ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᓂᑦ ᑎᑭᓪᓗᒍ, ᐊᒻᒪᓗ 2023-ᒥᑦ ᓄᓇᓕᖕᒥᑦ 
ᓂᕈᐊᖅᑎᑦᑎᓂᖃᖅᑎᓪᓗᒋᑦ. 

ᓄᓇᕗᒻᒥ ᓂᕈᐊᕐᕕᖕᓄᑦ ᑭᒡᓕᓕᐅᖅᑏᑦ  
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖔᑦ ᐃᑲᔪᖃᑦᑕᐃᓐᓇᕐᓂᐊᖅᑐᖅ 
ᑭᒡᓕᓕᐅᕆᓂᕐᒧᑦ ᑲᑎᒪᔨᓂᒃ ᑭᓯᐊᓂ ᑭᖑᓪᓕᖅᐹᒃᑯᑦ ᐅᓂᑉᑳᓕᐊᖅ 
ᒪᓕᒐᓕᐅᕐᕕᖕᒧᐊᖅᑕᐅᓯᒪᓕᖅᐸᑦ. 

ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ  
ᒪᓕᒃᖢᒍ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, ᑕᒪᐅᓇᒥᐊᖅ 
ᓂᕈᐊᖅᑎᑦᑎᓂᖃᕈᖕᓇᖅᑐᑦ ᒪᓕᒐᓕᐅᖅᑎᓄᑦ ᐊᒻᒪᓗ ᒦᔭᓄᑦ.  ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ ᐸᕐᓇᒃᓯᒪᐃᓐᓇᖃᑦᑕᕐᓂᐊᖅᑐᑦ ᐊᐅᓚᑦᑎᓂᐊᕐᓗᑎᒃ 
ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᓂᑦ.  
 
ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ  
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐸᕐᓇᒃᓯᒪᓂᐊᖅᑐᑦ ᐊᐱᖅᖁᑏᑦ ᒥᒃᓵᓄᑦ 
ᓂᕈᐊᖅᑎᑦᑎᓂᐊᕐᓗᑎᒃ ᒪᓕᒡᓗᒍ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ 
ᐱᖁᔭᖅ ᐊᒻᒪᓗ ᓄᓇᓕᖕᒥᑦ ᐃᒥᐊᓗᐃᑦ ᒥᒃᓵᓄᑦ ᐊᐱᖅᖁᑎᓄᑦ 
ᓂᕈᐊᖅᑎᑦᑎᓂᕐᒧᑦ ᒪᓕᒡᓗᒍ ᐃᒥᐊᓗᐃᑦ ᒥᒃᓵᓄᑦ ᐱᖁᔭᖅ.  

 
ᒪᓕᒐᒧᑦ ᐱᖁᔨᓃᑦ  
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖔᑦ ᑐᓂᓯᓂᐊᖅᑐᖅ ᓱᓇᑐᐃᓐᓇᓂᒃ 
ᐱᖁᔨᓂᕆᔭᖏᓐᓂᒃ ᒪᓕᒐᕐᒥᒃ ᐋᖅᕿᒋᐊᖅᓯᓂᕐᒧᑦ ᐱᔭᕆᐊᖃᖅᑐᓄᑦ ᑭᖑᓂᐊᒍᑦ 
2023 ᓄᓇᓕᖕᓂᑦ ᓂᕈᐊᖅᑎᑦᑎᓂᖃᖅᖄᖅᑎᓪᓗᒋᑦ.  

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ 
ᑮᓇᐅᔭᖅᑑᑎᒧᑦ ᐅᓂᑉᑳᖅ ᐅᑉᓗᕐᓄᑦ ᐃᓱᓕᑦᑐᖅ ᒫᑦᓯ 31, 2023 
ᐅᑭᐅᖅ 2022-2023 
   

 
ᓱᓇᒧᑦ ᑮᓇᐅᔭᖅᑑᑎ ᐊᑐᖅᑕᐅᔪᑦ ᐊᒥᐊᒃᑯ 

ᐱᓕᕇᓐᓇᐅᔭᖅᑐᑦ ᑮᓇᐅᔭᓕᐊᖏᑦ 996,000 961,767     34,233 

ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖏᑦ             0      9,302      (9,302) 

ᑲᑎᖦᖢᒋᑦ ᑮᓇᐅᔭᓕᐊᑦ 996,000 971,069     24,931 

ᐃᖏᕐᕋᔭᖕᓂᕐᒧᑦ   50,000 247,976 (197, 976) 

ᐊᑐᖅᑕᐅᔪᑦ ᐊᒻᒪᓗ ᐱᖁᑏᑦ   50,000      8,817      41,183 

ᓂᐅᕕᖅᑕᐅᔪᑦ ᐱᔨᑦᑎᕋᐅᑏᑦ   50,000 119,782    (69, 782) 

ᐃᒡᓗᕐᔪᐊᕐᒧᑦ ᐊᑐᖅᑐᑦ       -       -          - 

ᐱᔨᑦᑎᕋᐅᑎᓄᑦ ᑳᓐᑐᕌᒃ 200,000 338,033 (138,033) 

ᐊᑭᒃᓴᐃᑦ ᐊᒻᒪᓗ ᐊᑭᓕᐅᑏᑦ 100,000    (2,566)  102,566 

ᐊᓯᖏᑦ ᐊᑐᕐᓂᑯᐃᑦ   42,000             0    42,000 

ᐱᖁᑎᒋᔭᐅᔪᑦ       -       -        - 

ᖃᕆᑕᐅᔭᐃᑦ ᐃᓚᖏᓪᓗ                 0      77,035   (77,035) 

ᑲᑎᓗᒃᑖᖅᖢᒋᑦ ᐊᓯᖏᑦ ᐊᑐᕐᓂᑯᐃᑦ    492,000    789,077 (297,077) 

ᑲᑎᓗᒃᑖᖅᖢᒍ ᑮᓇᐅᔭᖅᑑᑎ 1,488,000 1,760,146 (272,146) 

ᓄᓇᕗᒻᒥ ᒪᓕᒐᓕᐅᕐᕕᒃ 
Nunavut Maligaliurvia 

Legisla�ve Assembly of Nunavut 
Assemblée législa�ve du Nunavut 

